
ப்ரஹ்லாத³க்ரு’தந்ரு’ஸிம்ஹஸ்தோத்ரம் 6

ப்ரஹ்லாத³ உவாச-
ஜயதே³வ ஜக³ந்நாத²ஸர்வஜீவநஸேவதே⁴ ।
ஸுதா⁴லோகலவாமோத³ ஜீவிதாகி²லவ்ரு’த்தித³॥ 1॥
ஜய மாயாமஹோர்மீணாமாகராநந்த³ஸாக³ர ।
ப்³ரஹ்மாண்ட³பு³த்³த⁴தோ³ந்நத்³த⁴ விலாஸாகுலரோத⁴ஸ ॥ 2॥
ஜயாநந்த மஹாபா⁴க³ மோக்ஷலக்ஷ்மீம் மஹீம் குரு ।
ப்³ரஹ்மபா⁴வப²லோத்³யாநசிதே³காமரபாத³ப ॥ 3॥
ஜயகாமமஹாவல்லீ ஸங்க⁴ரோபிதஸத்ப²லை: ।
விஸ்த்ரு’தாவநிஸௌராஜ்ய ஸதே³காநந்த³ க³வ்ஹர ॥ 4॥
ஜய ஜீவமஹாமோஹப³ந்த⁴த்⁴வம்ஸநபண்டி³த ।
ஜயதே³வ வரேஶாந வரதா³தீ⁴ஶ ஸத்பதே ॥ 5॥
ஜயஸ்வர்லோககர்தவ்ய லக்ஷம்யா ஸம்ப்⁴ரு’தஸத்³வர ।
ஜயாஶ்ரிதமஹாலாப⁴ மஹோத³ய ஜக³த்பதே ॥ 6॥
ஜயமோஹாதிமாயேஶ காலகால ந்ரு’ஸிம்ஹ போ⁴ ।
ஜயக்³ரஸ்தமஹாம்ரு’த்யோ ப்ரஸீத³ கருணாநிதே⁴ ॥ 7॥
த்வமேவ ஸ்துதிரீஶாந ஸ்தோதாஸ்துத்யஸ்த்வமீஶ்வர ।
ந ஜாநே த்வத்பரம் தே³வ பூ⁴ம்ந:ஸத³ஸதா³த்மகம் ॥ 8॥
இதி ப்ரஹ்லாத³க்ரு’தந்ரு’ஸிம்ஹஸ்துதி:ஸம்பூர்ணா ।

